
OPĆINSKI SUD MOSTAR, po likvidacijskom sucu Ivani Soldić, u likvidacijskom postupku nad društvom „VILA A“ d.o.o. Jablanica,  sa sjedištem na adresi Komune Vejle bb, Jablanica, MBS: 58-01-0231-17, JIB: 4227938450004, koga zastupa direktor  Adnan Vila, zastupan po punomoćnicima Miro Kebo i Ivona Barać, odvjetnici iz ZAK „Kebo&Barać“ iz Mostara, nakon održanog ročišta je donio slijedeće:
	

RJEŠENJE

1. Zaključuje se likvidacijski postupak nad društvom „Vila A“ d.o.o. Jablanica,  sa sjedištem na adresi Komune Vejle bb Jablanica, MBS: 58-01-0231-17, JIB: 44227938450004.

1. Razrješava se dužnosti likvidator Mufida Obradović iz Mostara.  

1. Preostala imovina društva u ukupnom iznosu od 21.323,97 KM vraća se osnivaču Adnan Vila, Ul. Pere Bilića br. 20, Jablanica, s udjelom 100 %, a koja se sastoji od:

· Novčanih sredstava na transakcijskom računu broj 1995310035527608 otvorenom kod Sparkasse Bank d.d. u ukupnom iznosu od 20.441,67 KM;
· Novaca u blagajni u ukupnom iznosu od 882,30 KM.

1. Po pravosnažnosti ovog rješenja, navedena pravna osoba brisat će se iz Registra društava Općinskog suda u Mostaru.

1. Troškovi postupka padaju na teret predlagatelja. 

					    	 Obrazloženje

Predlagatelj Adnan Vila, direktor društva, zastupan po punomoćniku iz  ZAK Kebo & Barać, Mostar, podnio je prijedlog za otvaranje likvidacijskog postupka nad društvom „Vila A“ d.o.o. Jablanica,  sa sjedištem na adresi Komune Vejle bb Jablanica, dana 01.12.2025. godine. Po pozivu suda priložio je svu potrebnu dokumentaciju i uplatio tražene predujmove troška vođenja postupka.

Rješenjem ovog suda od 02.02.2026. godine otvoren je likvidacijski postupak nad pravnom osobom i istim je za likvidatora imenovana Mufida Obradović sa liste sudskih vještaka. Pozvani su svi vjerovnici da prijave svoja potraživanja u roku od 30 dana. Oglas o otvaranju likvidacijskog postupka je objavljen u Službenim novinama F BiH broj 11/26 od 11.02.2026. godine, kao i na Oglasnoj ploči suda u vremenu 02.02.2026.-17.02.2026. godine.

Likvidator je svoj pismeni Izvještaj o stanju obaveza i imovine društva dostavio dana 14.04.2026. godine, a isti je usmeno obrazložio na ročištu 17.04.2026. godine. Na zahtjev suda likvidator je uradio i Dopunski izvještaj od dana 28.04.2026. godine. Predlagatelj nije imao primjedbi na Izvješće ni dopunu izvješća. 

Likvidator je utvrdila da je osnovna djelatnost društva bila nespecijalizirana trgovina na veliko, hranom, pićima i duhanskim proizvodima, a da je dana 24.11.2025. godine, iz razloga jer društvo ne obavlja planirane djelatnosti i nema interesa za nastavak poslovanja, osnivač društva donio je Odluku o prestanku rada društva „VILA A” d.o.o. Jablanica.
Likvidator je u cilju utvrđivanja činjeničnog stanja, te za odgovaranje na postavljene zadatke izvršio uvid u dokumentaciju iz predmetnog spisa i dokumentaciju društva koju je priložio izvještaju, a koja je suglasna tvrdnjama likvidatora. Utvrdila je da društvo nema obveza, a od imovine da društvo ima samo imovinu navedenu u stavku III. ovog rješenja. Prema Bilansu stanja na dan 31.12.2025. godine, te bruto bilans na dan 27.03.2026. godine, imovina i potraživanja društva na dan sastavljanja izvještaja su prikazana tabelarno u izvještaju na stranici 5, a obveze društva su prikazane u tabeli na stranici 6. 

Društvo „VILA A " d.o.o. Jablanica, prema knjigovodstvenim evidencijama nema stalnih sredstava, nekretnina postrojenja i opreme. Prema dostavljenom bruto bilansu društva za period od 01.01.2026. godine do 27.03.2026. godine ukupna vrijednost imovine iznosi 31.185,64, KM, a istu čine novac na računu kod Sparkasse Bank d.d. u iznosu 20.593,65 KM, novac u blagajni u iznosu 882,30 KM te potraživanja od kupaca u iznosu 9.709,69 KM (ukupno 95 kupaca, bilans kupaca dostavlja se u prilogu), no u dopuni izvještaja likvidator je utvrdio da su sva ta potraživanja ugašena izjavom o odricanju od potraživanja, tako da ukupnu imovinu društva čine novčana sredstva kako je prikazano u čl. III. izreke. 

Prema dostavljenoj financijskoj dokumentaciji društvo „VILA A " d.o.o. Jablanica, sa nema evidentiranih dugoročnih obaveza. Rješenjem Općinskog suda u Mostaru, broj 58 0 L 304987 25 L od 02.02.2026. godine otvoren je postupak likvidacije nad društvom „VILA A” d.o.o. Jablanica, objavljenom u „Službenim novinama Federacije BiH” broj 11/26 od 11.02.2026. godine, pozvani su svi vjerovnici da u roku od 30 dana prijave svoja potraživanja. U periodu do 14.03.2026. godine za svoja potraživanja prijavilo se JKP „JABLANICA” DD Jablanica i to s potraživanjem na ime neizmirenih obaveza za komunalne usluge u ukupnom iznosu od 887,38 KM, te dodatnih 125,78 KM. Navedene obaveze su izmirene, a što se potvrđuje dostavljenim izvodom banke od dana 19.03.2026. godine i od 20.04.2026. g.. Obaveza po osnovu primljene pozajmice u iznosu od 5.000,00 KM također je izmirena što je vidljivo iz izvoda banke broj 10 od 19.03.2026. godine. Obaveze po osnovu neisplaćenih naknada na ime toplog obroka osobama Vila Adnan, Vila Nermin, te Nezirić Džemal, zatvorene su na osnovu dostavljenih izjava navedenih osoba o odricanju svojih potraživanja. Dana 17.03.2026. godine UIO utvrdila je za pravnu osobu „VILA A " d.o.o. Jablanica, dodatnu obavezu a koja se odnosi na obavezu po osnovu izlaznog PDV-a. Nakon zaprimanja navedenog Rješenja UIO od dana 13.03.2026. godine pravna osoba je izmirila navedenu obavezu dana 25.03.2026. godine. Kao dokaz prilaže se izvod banke broj 11. Od kratkoročnih obaveza društvo ima obaveze prema dobavljačima u ukupnom iznosu od 13.426,53 KM (ukupno 100 dobavljača, spisak dobavljača se dostavlja u prilogu). U propisanom roku od 30 dana od dana objave u Službenim novinama nije bilo više prijavljenih potraživanja, te je time likvidator konstatirala da obaveze društva na dan sastavljanja izvještaja iznose 0,00 KM. 

Prema uvjerenju Porezne uprave Federacije BiH, Kantonalni porezni ured Mostar, Kantonalni porezni ured Mostar, Porezna ispostava Mostar, broj 13-7/5-12-5-761/26-A.D. od dana 14.01.2026. godine, društvo „VILA A ” d.o.o. Jablanica, na dan 14.01.2026. godine nema obaveza, nema duga po osnovu javnih prihoda, a kako je naprijed obrazloženo obveze prema Upravi za Indirektno-neizravno oporezivanje RC Mostar su izmirene. Na temelju uvida u naprijed navedene potvrde/uvjerenja društva, kao i činjenice da ne postoje prijavljena a neizmirena potraživanja vjerovnika, likvidator je sudu potvrdila da Društvo nama neizmirenih obveza s danom izrade Izvještaja

Likvidator je predložila da na temelju prezentiranog stanja imovne i obaveza društva, a kako pravno lice nema utvrđenih obaveza, da imovinu društva u ukupnom iznosu od 21.323,97 KM a koja se sastoji od novčanih sredstava na transakcijskom računu broj 995310035527608 otvorenom kod Sparkasse Bank d.d. u ukupnom iznosu od 20.441,67 KM i novca u blagajni u ukupnom iznosu od 882,30 KM, vrati osnivaču društva Adnan Vila (100%), te Društvo VILA A” d.o.o. Jablanica, društvo briše iz sudskog registra, zaključi postupak likvidacije i razriješi dužnosti likvidatora.
Punomoćnica predlagatelja se izjasnila da je suglasna s izvještajem i dopunom izvještaja i prijedlozima likvidatora.

Izvršen je i uvid u dokumentaciju koja je dostavljena tijekom postupka, i to: 
1. Bilanca stanja na dan 31.12.2024. godine;
2. Bilanca uspjeha za period 01.01.2024-31.12.2024. godine;
3. PS P3. Izvještaj o računima poslovnog subjekta na dan 21.11.2025. godine;
4. Prijedlog od 01.12.2025. godine;
5. Odluka o prestanku društva br.01/2025 od 24.11.2025. godine;
6. Aktualni izvod iz sudskog registra;
7. Uvjerenje Porezne uprave 13-7/5-12-5-76-1/26-A.D. OD 14.01.2026. godine;
8. Uvjerenje UINO BROJ 02/6/III-16-11-21-37/2026 od 15.01.2026. godine;
9. Izvještaj likvidatora od 14.04.2026. godine s prilozima,
10. Odluka o prestanku rada Društva od 24.11.2025. godine
11. Prijedlog za otvaranje likvidacijskog postupka nad društvom „VILA A " d.o.o. Jablanica, sa sjedištem u Jablanici na adresi Komune Vejle bb Jablanica od dana 01.12.2025. godine
12. Aktuelni izvod iz sudskog registra od dana 06.01.2026. godine
13. Uvjerenje Uprave za indirektno-neizravno oporezivanje RC Mostar broj 02/6/11116-11-21-37/26 od 15.01.2026. godine kojim se potvrđuje da društvo „VILA A " d.o.o. Jablanica, sa sjedištem u Jablanici na adresi Komune Vejle bb Jablanica, NEMA dospjelih a neizmirenih obaveza po osnovu neizravnih poreza, ostalih prihoda i pristojbi definiranih odredbama članka l. stavak (2) Zakona o sistemu neizravnog oporezivanja i članka I. stavak (3) Zakona o uplatama na Jedinstveni račun i raspodjeli prihoda („Službeni glasnik BiH broj 44/03, 52/04, 34/07, 04/08, 49/09 i 32/ 13) i članka l . stavak (3) Zakona o uplatama na Jedinstveni račun i raspodjeli prihoda („Służbeni głasnik BiH broj 55/04, 34/07 i 49/09) [image: ] Uvjerenje Porezne uprave Federacije BiH, Kantonalni porezni ured Mostar, Porezna ispostava Mostar, broj 13-7 / 5-12-5-76-1/ 26-A.D. od dana 14.01.2026. godine, prema kojem društvo „VILA A " d.o.o. Jablanica, sa sjedištem u Jablanici na adresi Komune Vejle bb Jablanica, na dan 14.01.2026. godine NEMA OBAVEZA, NEMA duga po osnovu javnih prihoda.
14. Izvještaj o računima poslovnog subjekta, izdat od Centralne banke BiH, kojim se potvrđuje da poslovni subjekt „VILA A” d.o.o. Jablanica, sa sjedištem u Jablanici na adresi Komune Vejle bb Jablanica, ima aktivan transakcijski račun otvoren kod SPARKASSE BANK D.D. BIH broj 1995310035527608.
15. Bilans stanja za period od 01.012024. godine do 31.12.2024. godine
16. Bilans uspjeha za period od 01.01.2024. godine do 31.12.2024. godine
17. Dopis Zemljišno knjižnog odjeljenja Općinskog suda u Konjicu od dana 16.03.2025. godine
18. Izjava o odricanju potraživanja na ime naknade za topli obrok osobe Adnan Vila od dana 01.04.2026. godine 
19. Izjava direktora društva od dana 01.04.2026. godine kojom potvrđuje da ne posjeduje motorna vozila u svom vlasništvu
20. Izjava o odricanju potraživanja na ime naknade za topli obrok osobe Dżemal Nezirić od dana 01.04.2026. godine
21. Izjava o odricanju potraživanja na ime naknade za topli obrok osobe Nermin Vila od dana 01.04.2026. godine
22. Prijava potraživanja društva JKP Jablanica d.d. Jablanica od dana 09.03.2026. godine
23. Rješenje UIO RC Mostar broj 04/5-2/111-17-1-UP-1-109/2/26 od dana 17.03.2026. godine o razrezu indirektnih poreza
24. Izvod broj 10 Sparkasse Bank d.d. od dana 24.03.2026. godine
25. Izvod broj I I Sparkasse Bank d.d. za period od 25.03.2026. godine do 26.03.2026. godine
26. Bruto bilans za period od 01.01.2026. godine do 27.03.2026. godine
27. Pregled prometa kupci-dobavljači za period 01.01.2026. godine do 31.03.2026. godine
28. Dopuna izvještaja od 28.04.2026. g. sa prilozima 
Nakon što je izvršen uvid u dokumentaciju u spisu predmeta, koja u potpunosti potkrepljuje Izvještaj likvidatora, sud nalazi da su ispunjeni svi zakonski uvjeti za zaključenje postupka likvidacije nad predmetnim društvom, kao i za razrješenje likvidatora njegove službe, shodno članku 14. Zakona o likvidacijskom postupku F BiH (Službene novine F BiH, broj 29/03).

Odluka o povratu imovine društva zasniva se na članu 2. Zakona o likvidacijskom postupku, dok je odluka o brisanju društva iz svih javnih registara zasnovana na odredbi člana 15. istog Zakona. Odluka o troškovima likvidacijskog postupka je donesena na osnovu članka 10. istog Zakona, pa će se likvidatoru isplatiti nagrada u visini 650,00 KM (što odgovara predujmu), a iznosi uplaćeni na račun Sl. novina će se iskoristiti za podmirivanje troškova objave oglasa u ovom predmetu.

Zbog svega naprijed navedenog odlučeno je kao u izreci rješenja, na osnovu članka 3. Zakona o likvidacijskom postupku F BiH .

Pouka o pravnom lijeku:       
Protiv ovog rješenja  je dozvoljena žalba Kantonalnom sudu u Mostaru,  u roku od 8 (osam) dana od dana prijema, putem ovog suda, a podnosi  se u tri (3) istovjetna primjerka                                                         

 LIKVIDACIJSKI SUDAC
                                                                                                                         Ivana Soldić

